
GOUVENE CUOMO SIYEN PWOJE-LWA POU EDE PWOTEJE ELEV YO KONT SIBE-
ENTIMIDASYON

Jodi a, Gouvéné Andrew M. Cuomo te siyen pwojé-lwa ki pral ede pwoteje elev yo kont sibé-
entimidasyon ak kont 10t fom asélman, entimidasyon, ak diskriminasyon.

Nouvo Iwa a deziyen pou bay jarét pou repons yon lekol pou asélman ak entimidasyon avek rapotaj
amelyore, ankeét, entévansyon, fomasyon ak prekosyon. Nouvo lwa a egzije lekol yo pou yo pran mezi le
yo jwenn sibe-entimidasyon oswa lot fom asélman. Li asire distri lekol yo ap pran mezi imedyat pou mete
yon pwen final nan konpdtman nuizib, pou anpeche konpotman yo re-kdmanse, epitou pou asire sekirite
elév ki sible yo. Pwoje-lwa a mete anplas tou fomasyon amelyore pou ede pwofeseé yo ak administrate yo
pi byen anpeche ak reponn entimidasyon ak 10t zak nuizib.

Gouvene Cuomo di konsa, “Nou dwe fé tout sa nou kapab pou asire chak timoun ki nan Eta New York
santi li gen sekirite nan salklas li, epi nouvo lwa sa a pral ede lekol nou yo kreye yon anviwonman k ap
fasilite siksé edikasyonél elév yo. Anba nouvo Iwa sa a, lekol yo pral jwe yon wol enpotan — pou travay
avek fanmi yo, kominote yo, ak lapolis — pou anpeche asélman, entimidasyon ak diskriminasyon, epitou
pou sipote dwa yon elév pou aprann. Mwen bat bravo pou Dirijan Majorite Skelos, Potpawol Silver,
sipoté pwojé-lwa a, ak anpil sipo ki te travay di pou ede mete pwojé-lwa konplé sa a ansanm.”

Dirijan Majorite Sena a, Dean G. Skelos di konsa, “Lwa ki siyen jodi a ap atake anpil pwoblém ki nan
lekol yo ak fanmi yo kounye a k ap chéche mete yon pwen final nan sibé-entimidasyon. Mwen bat bravo
pou Senaté Saland ak Ranzenhofer, Gouvéné Cuomo ak Asanble a poutét yo te chita ansanm pou adopte
pwojée-lwa a ki abode pwoblém sa a ki tré konpléks la, k ap ede pwoteje byennét emosyonél elév nou yo,
epitou k ap asire anviwonman aprantisaj ki gen sekirite.”

Potpawol Asanble a, Sheldon Silver, di konsa, “Menas, entimidasyon ak abi pa gen plas nan lekol nou yo.
Mwen bat bravo pou Gouvene a poutét li siyen pwojé-lwa sa a pou fé li vin yon Iwa, epi poutét li bay
distri lekol yo dwa pou abode zak nuizib ak endezirab andedan ak deyo lekdl yo.”

Senaté Stephen Saland di konsa, “Elév jodi a ap viv nan yon sibé-monn, se fas pifo ladan yo chwazi pou
kominike. Se fason tou anpil viktim nan sibé-entimidasyon — kit se nan mesaj, imel oswa sitweb rezo
sosyal, li difisil pou viktim yo soti nan ekspozisyon 24 edtan pa jou/7 jou pa semén nan menas,
entimidasyon oswa diskriminasyon. Avék nouvo Iwa sa a, e sibé-entimidasyon jennen mwayen yon elév

pou aprann, viktim yo ak paran yo ap gen mwayen kounye a pou rapote ensidan yo ba distri lekol yo pou
yo mennen ankét. Mwen di Gouveéné Cuomo meési pou kalite dirijan li sou pwoblém sa a, epitou mwen di
Manm Asanble O’Donnell mesi pou sipo li. Se etap ki nesesé anpil pou asire yon anviwonman lekol ki
gen sekirite.”

Senaté Michael Ranzenhofer di konsa, “Sibé-entimidasyon se yon pwoblém 21yem syék la hou toujou ap
rezoud avek Ilwa nan 20yem syek. Li tré enpotan pou revize apwoch nou pou pwoblém sa a, epi houvo
Iwa sa a pral ede nou aplike lalwa avék severite sou pwoblém grav sa a jén nou yo genyen jodi a. Mwen
bat bravo pou Gouvéné Cuomo poutét li siyen pwojé-lwa enpotan sa a pou fé li vin yon Iwa.”

Manm Asanble Daniel O’Donnell di konsa, “Timoun yo pa kapab gen sikse I& yo pe pou sekirite yo nan
lekol, 1é yo enkyete pou yo viktim entimidasyon oswa sibe-entimidasyon, oswa lé yo pé soufri
diskriminasyon ak anmedman. Sitou dapre gwo enpak medya sosyal yo sou timoun nou yo, mwen bay
Iwanj sensé mwen pou pwolongasyon sa a nan Lwa sou Diyite pou Tout Elev (Dignity for All Students
Act), epi mwen bat bravo pou Gouvéné a poutét li sipote pwojé-lwa sa a ak fé li vin yon lwa nan Eta New
York. Nou dwe li sa pou jéen New York yo pou ogmantasyon rezo sekirite ki nan nivo kwasans ak
devlopman.”

Sibe-entimidasyon se yon fom entimidasyon ki sitou nuizib. Nan itilizasyon teknoloji, entimidasyon
kapab asele sib yo nan yon distans, deyo lekdl yo, devan gwo kantite moun, epi pafwa Ié pa gen non ki
parét ditou. Rechech ki fét montre yon koneksyon ant sibé-entimidasyon ak lanmou-pwop feb, pwoblem
fanmi, pwoblem akademik, vyolans nan lekol, ak konpotman delenkan, ak konsekans pandan lontan ki
gen ladan ogmantasyon depresyon, itilizasyon alkol/dwag, agresivite, ak lekol bwisonyé. Dénye ka yo fé
konnen byen konsénan sibe-entimidasyon — pafwa ki melanje avek 10t fom entimidasyon - te lakoz
swisid. Si yo pa rezoud pwoblém nan, entimidasyon kapab lakoz byen vit vyolans ak abi ki menm pi grav.

Nan ane 2009, plis pase 7 milyon elév Etazini ki te gen laj 12-18 tan - ki reprezante 28 pousan tout elév ki
nan tranch laj sa a - te viktim entimidasyon nan lekol, epi plis pase 1,5 milyon elév - 6 pousan - te ka
jwenn sibe-entimidasyon andedan oswa deyo lekol. Yon sondaj ki te fét sou elév lekol segondé nan ane
2011 te montre, pandan ane anvan an, préske 18 pousan te viktim entimidasyon nan lokal lekol la, epi 16
pousan te viktim sibé-entimidasyon nan imél, fowom diskisyon, mesaj rapid, sitweb, téks, oswa ot
mwayen elektwonik.

Nouvo Iwa a ap pran mezi sevé kont sibé-entimidasyon avék dispozisyon sa yo:

Mande Lekdl yo pou Pran Mezi Lé Gen Sibé-Entimidasyon

Lalwa egzije pou lekol yo pran mezi nan ka sibe-entimidasyon, ki ka fét andedan oswa deyo kanpis la, le
sa kreye oswa ta kreye yon gwo risk nan anviwonman lekol la, nuizib anpil pou péfomans edikasyonél

yon elév, oswa pou byennet mantal, emosyonél oswa fizik li, oswa lé sa lakoz yon elév gen laperéz pou
sekirite fizik Ii.

Asire yo Mete Bon Jan Pwotokol Anplas pou Rezoud Pwoblém Sibe-Entimidasyon

Lalwa egzije distri lekol yo pou yo mete pwotokol anplas pou rezoud pwoblém sibé-entimidasyon,
aselman, entimidasyon ak diskriminasyon, tankou afektasyon yon responsab lekol la pou resevwa rapo yo
epi pou fe ankét sou yo; rapotaj ak anket rapid; aksyon dinamik pou anpeche nenpot entimidasyon ki
verifye fet anko; kowodinasyon avek lapolis le li nesesé; devlopman yon estrateji prekosyon kont
entimidasyon; epi feé tout manm kominote lekol la konnen régleman lekol la.

Fikse Egzijans pou Fomasyon Pou Anplwaye Lekol la pou Ede Idantifye ak Anpeche Sibe-
Entimidasyon

Lwa a fikse egzijans fomasyon pou anplwaye lekol yo, ak pou nouvo pwofesé ak administrate ki aplike
pou yon sétifika oswa lisans, sou idantifikasyon ak rediksyon asélman, entimidasyon, sibé-entimidasyon
ak diskriminasyon.

Nouvo lwa a ap anvigé nan dat 1ye jiye 2013.

